
Utangulizi

Misitu ya asili ina mchango mkubwa katika 
maendeleo endelevu, kuhimili na kukabiliana 
na mabadiliko ya tabia nchi. Mwaka 2012, 
kulikuwa na na hekta milioni ~32 za misitu na 
misitu ya miombo nchini. Pamoja na umuhimu 
wake, misitu hii inafyekwa kwa kiwango cha 
asilimia ~1.3 kwa mwaka. Upotevu mwingi 
wa misitu unafanyika kwenye ardhi za vijiji na 
kusababishwa na mahitaji ya ardhi kwa ajili ya 
kilimo.

Biashara endelevu ya mazao ya misitu kama 
uzalishaji na uvunaji wa mbao na mkaa kwa njia 
endelevu katika misitu inayosimamiwa kwa 
uendelevu ina uwezo wa kuchagiza ajira na 
kipato kwa jamii za vijijini na kuongeza motisha 
kwa jamii hizi kuchagua kutenga sehemu ya 
ardhi yao kwa ajili ya uhifadhi wa misitu ya asili.

Usimamizi Shirikishi wa Misitu ya jamii (USMJ) 
ni nyenzo ya kisera iliyoundwa kuendeleza 
usimamizi endelevu wa misitu kwenye ardhi 
za vijiji.

Tangu mwaka 2012, watekelezaji wa mradi wa 
Kuleta Mageuzi Katika Sekta ya Mkaa Tanzania 
walifanikiwa kutekeleza mfumo wa USMJ 
ambao unajumuisha uzalishaji endelevu wa 
mazao ya misitu ya mkaa na mbao katika vijiji 
35 Mkoa wa Morogoro. Mradi umeonyesha 
mafanikio katika kuboresha usimamizi wa 
misitu, ajira vijijini, na miradi ya maendeleo ya 
jamii.

Kwanzia mwaka 2019, mradi unalenga kutanua 
wigo wa utekelezaji wa muundo wa Usimamizi 
Shirikishi wa Misitu ya Jamii na biashara 
endelevu ya mazao ya misitu kwenye wilaya 
nyingine zaidi ya zile za mwanzo na kuimarisha 
muundo ili kuwa na uendelevu.

Kuhusu Mradi wa CoForEST 

Lengo kuu la mradi: Kuimarisha usimamizi 
endelevu wa misitu ya asili unaozingatia 
mabadiliko ya kiuchumi na utawala bora katika 
mnyonyoro wa thamani wa mazao ya misitu na 
kuchangia kukabiliana na kuhimili mabadiliko 
ya tabianchi.

Mradi wa CoForEST umeundwa ili kuchangia 
dira ya maendeleo endelevu ya Tanzania kwa 
kuwezesha minyororo ya thamani ya mazao ya 
misitu nchini ikiwemo mkaa na mbao

Mradi unatarajia kufikia malengo yake kupitia 
matokeo matatu yaliyohusiana:

Tokeo la 1: Kuendeleza wigo wa shughuli 
za USMJ na kufanyia majaribio mfumo wa 
uwezeshaji wa USMJ

Uwezo wa mamlaka katika ngazi ya 
taifa, mkoa, na wilaya na wanajamii 
umeimarishwa ili kutekeleza na kupanua 
shughuli za USM katika njia ambazo 
zitaongeza shughuli mbalimbali za kuongeza 
kipato na kupunguza ukataji hovyo wa miti. 

Tokeo la 2: Kuongeza mjadala kuhusu uwepo 
wa sera na sheria wezeshi za USMJ na 
niashara endelevu ya mazao ya misitu

Uwepo wa sera na sheria wezeshi na 
mfumo endelevu wa uwezeshaji kwa ajili 
ya Usimamizi Shirikishi wa Misitu ya Jamii 
na biashara endelevu ya mazao ya misitu.

Tokeo la 3: Utafiti, Ufuatiliaji na Kujifunza

Taasisi za Utafiti na Mafunzo nchini Tanzania 
zinatoa taarifa na ujuzi mpya kuhusu 
biashara endelevu ya mazao ya misitu katika 
Usimamizi shirikishi wa Misitu ya jamii, 
na kuingiza katika mfumo wa mafunzo ya 
wanafunzi. 

Usimamizi Shirikishi wa Misitu ya 
Jamii una maanisha nini? 

Sera na Sheria nchini Tanzania zinatoa haki 
kwa jamii kuanzisha Hifadhi ya Msitu wa Kijiji. 
Jamii imepewa jukumu la kusimamia msitu wa 
Hifadhi ya Ardhi ya kijikiji pamoja na  kukusanya 
na kubakiza mapato ya mazao ya misitu ndani 
ya Kijiji. Mapato kutokana na vibali vya uvunaji 
yanatumika kgharama za usimamizi wa misitu 
na kugharamia miradi ya maendeleo katika 
Kijiji.

Je, biashara endelevu ya mazao ya 
misitu ni nini?

Mfumo wa uvunaji unaotumika na Mradi wa 
CoForEST unalenga kuendeleza bioanuwai na 
mifumo mingine ya ikolojia inayopatikana katika 
misitu ya asili. Kwa kuunganisha uwelewa 
wetu wa ikolojia ya misitu aina ya miombo, 
kanuni za kisayansi za mbinu za misitu, mradi 
umeonyesha namna uvunaji endelevu wa 
mbao na unavyoweza kufanyika kwa njia 
endelevu. Baada ya eneo kuvunwa uchipuaji 
asilia wa miti iliyovunwa inahamasishwa 
kupitia usimamizi na uangalizi makini dhidi 
ya usimamizi wa moto na kudhibiti shughuli 
nyingine kama uvamizi wa mifugo na kilimo.  



Eneo la Mradi wa CoForEST 

Mradi utatekelezwa katika ngazi ya kitaifa kwa 
kuzingatia uwezeshwaji wa Halmashauri za wilaya 
kwa ajili ya Usimamizi Shirikishi wa Misitu ya Jamii 
katika Wilaya saba ambazo ni: Kilosa, Morogoro 
na Mvomero katika Mkoa wa Morogoro; Lindi 
na Nachingwea katika Mkoa wa Lindi na Wilaya 
ya Kilolo katika Mkoa wa Iringa. Wilaya nyingine 
zitaongezwa mwaka 2021. 

Muda wa Utekelezaji wa Mradi

Mradi wa CoForEST utatekelezwa kwa miaka 
mitatu kutoka Desemba 2019 hadi Novemba 
2022. Mradi wa CoForEST unaendeleza shughuli 
za mradi wa Kuleta Mageuzi katika Sekta ya Mkaa 
Tanzania (2012 – 2019).

Jua zaidi kuhusu Mradi wa  CoForEST 

Kwa taarifa zaidi kuhusu mradi tafadhali 
tembelea : 
-  www.tfcg.org/what-we-do/develop/

sustainable-charcoal/
-  https://www.instagram.com/

sustainablecharcoaltz/
-  Twitter-: CoForEST Project @CoforestP

Miradi ya maendeleo ya jamii iliyowezeshwa na 
mapato kutoka uvunaji endelevu katika Hifadhi ya 
Msitu wa kijiji

Wabia wa mradi

SDC ni Shirika la Maendeleo na Ushirikiano 
la Uswisi (SDC). Ni Shirika la Kimataifa na 
Ushirikiano nchini Uswisi. Mradi unafadhiliwa 
na SDC. 
info@deza.admin.ch www.sdc.admin.ch

Shirika la Kuhifadhi Misitu ya Asili Tanzania 
(TFCG) ni shirika lisilo la kiserikali lenye maono 
ya kuhifadhi na kurejesha misitu yenye 
bionauwai muhimu kitaifa na kimataifa. TFCG 
nidiyo mtekelezaji mkuu wa mradi huu wa 
CoForEST. 
tfcg@tfcg.or.tz www.tfcg.org

Mtandao wa Jamii wa Usimamizi wa Misitu 
Tanzania (MJUMITA) ni Mtandao wa kitaifa 
wa vikundi vya jamii vinavyo shughulika na 
Usimamizi Shirikishi wa Misitu. MJUMITA ina 
jukumu la kuanzisha mfumo wa USMJ unaweza 
kujiendesha katika Mkoa wa Morogoro na 
kuwezesha jamii na kufanya ushawishi wa 
mabadiliko ya sera zitakazowezesha USMJ  
mjumitaorg@mjumita.org  www.mjumita.org

Mradi wa CoForEST unatekelezwa kwa 
kushirikiana na: 
Ü	 Tawala za Miko ana Serikali za Mitaa,
Ü	 Idara ya Mazingira katika Ofisi ya Makamu 

wa Raisi, 
Ü	 Wizara ya Maliasili na Utalii, 
Ü	 Halmashauri za Wilaya katika Wilaya saba,
Ü	 Sekretariat za Mikoa katika Mikoa mitano 
Ü	 Chuo Kikuu cha Kilimo cha Sokoine,
Ü	 Taasisi ya Utafiti wa Misitu Tanzania 

(TAFORI)
Ü	 Chama cha Wataalamu wa Misitu Africa 

(AFF)

Mradi wa kuhifadhi misitu  
kwa kuwezesha biashara 

endelevu ya mazao ya misitu 
Tanzania (CoForEST) 


